
டி. கே. சண்முகம் அவர்களுக்கு இணையாக இன்னொரு கலைஞரை ஒப்பிட்டுச் சொல்ல முடியவில்லை.

சண்முகம் பெற்ற பேறுகளிலெல்லாம் பெரும்பேறு அவருக்கு வாய்த்த சகோதரர்களாகும். அவர் நல்லதையே நினைப்பார், நல்ல வழியிலேயே நடப்பார், நல்லவற்றையே செய்வார் என்ற திடமான நம்பிக்கையும், அவர் எடுக்கும் எந்த முடிவுக்கும் இடையூறாகக் குறுக்கே நிற்காத குணமும் உள்ள சகோதரர்களைப் பெற்றதால்தான், நாடகக்கலை உலகிலே சண்முகம் அவர்களால் பல அற்புத சாதனைகளைச் செய்ய முடிந்தது. எனக்குத் தெரிந்தவரை அவருக்குப் பகைவர்களே கிடையாது. திறமையுள்ளவர்களிடம் சிறிது குறைகள் இருந்தாலும், அதைப் பொருட்படுத்தாது பழகும் பேருள்ளம் படைத்தவர்.

அபிப்பிராய பேதங்களுக்காக நட்பை முறித்துக்கொள் ளாத நல்லகுணம் அவர்பால் இயற்கையில் அமைந்திருந்தது. அரசியல்வாதிகள், பத்திரிகைக்காரர்கள், எழுத்தாளர்கள், கவிஞர்கள், நாடகாசிரியர்கள், சமுதாயத் தலைவர்கள், மடாதிபதிகள், தமிழ்ப் பெரும் புலவர்கள், நாடகத்திரைப் படத்துறை கலைஞர்கள் ஆகிய அனைத்துத் துறைகளைச் சார்ந்தவர்களையும் அவர் மதித்துப்போற்றினார். பரஸ்பரம் மற்றவர்களும் அவரை மதித்து நேசித்துப் பழகினார்கள்.

படைப்பாற்றல் மிக்க நாடகாசிரியனை பிரம்மாவுக்கு ஒப்பிட்டுப் பேசுவது மரபு. அந்த பிரம்மா நாட்டில் நட மாடும் பல்வேறு குணப்பாத்திரங்களையும் தனது இலக்கியத் தில் படைத்து, நாடக மேடையில் நடமாடச் செய்வான். ஆனால் இந்த மனிதரோ அத்தகைய பல பிரம்மாக்களையே படைத்து, நாடக உலகுக்கு நன்கொடையாக வழங்கிய வராகும்.

ஒரு வானொலி நாடகத்தைக் கேட்டால், ஒரு நல்ல நாவலைப்படித்தால், ஒருநல்ல இலக்கியச்சொற்பொழிவைக் கேட்டால், உடன் அந்தந்த எழுத்தாளர்களிடம் தொடர்பு

		 இப்பக்கம் கடைசியாக 10 பெப்பிரவரி 2018, 06:08 மணிக்குத் தொகுக்கப்பட்டது.

